
ABSTRACT 

 Ang pag-aaral na ito ay naglalayong suriin ang epekto ng mga gawaing pasalita sa 

pag-unlad ng kasanayan sa pagsasalita sa Filipino ng mga mag-aaral sa baitang 1-3. Ito ay 

gumamit ng “quasi-experimental” na uri ng pananaliksik sa pamamagitan ng pauna at 

panapos na pagsusulit upang suriin ang epekto ng mga gawaing pasalita sa pag-unlad ng 

kasanayan sa pagsasalita sa Filipino ng mga mag-aaral sa baitang 1-3. Ang panimula at 

panapos na pagsusulit ay isinasagawa bago at matapos mailahad ang paggamit ng mga 

gawaing pasalita sa pag-unlad ng kasanayan sa pagsasalita sa Filipino katulad ng talakayan, 

pagkukuwento (Storytelling), sabayang pagbigkas, panayan o Interview sa kamag-aral, laro 

ng "Sabihin Mo, Gawin Ko", paglalarawan ng larawan, role playing o pagpapanggap, laro ng 

"bugtong-bugtungan" o "sino ako?, show and tell, pagpapahayag ng saloobing at ng iba pa 

na gamit ang wikang Filipino. Ang mananaliksik ay gumawa ng researcher-made na pagsusulit 

sa Filipino sa unang quarter gamit ang mga competencies na makikita sa MATATAG Curriculum 

Guide ng asignaturang Filipino para sa grades 1-3. Gumawa din ang mananaliksik ng banghay-

aralin na gumagamit ng iba't-ibang stratehiya at mga kontekstuwal na gawain upang linangin 

ang mga aralin sa Filipino sa loob ng apat na linggo bilang interbensiyon para mapabuti ang 

gawaing pasalita sa pag-unlad ng kasanayan sa pagsasalita sa Filipno. Ang estadistikang 

pagsusuri gamit ang t-test ay nagpatunay na may makabuluhang pagkakaiba sa antas ng 

pagganap bago at pagkatapos ng pagsasalin ng mga gawaing pasalita. Ipinahihiwatig nito na 

ang mga gawaing pasalita—tulad ng talakayan, pagkukuwento (Storytelling), sabayang 

pagbigkas, panayan o Interview sa kamag-aral, laro ng "Sabihin Mo, Gawin Ko", paglalarawan 

ng larawan, role playing o pagpapanggap, laro ng "bugtong-bugtungan" o "sino ako?, show 

and tell, pagpapahayag ng saloobing at ng iba pa na gamit ang wikang Filipino. Napatunayan 

ng pag-aaral na ang mga gawaing pasalita ay hindi lamang nakatutulong sa paglinang ng 

fluency, accuracy, at confidence ng mga mag-aaral, kundi nagiging daan din ito upang maging 

mas aktibo at interaktibo ang pagkatuto sa loob ng silid-aralan. Sa kabuuan, ang paggamit ng 

mga gawaing pasalita bilang bahagi ng pagtuturo ng Filipino ay isang mabisang pedagogikal 

na pamamaraan na nagtataguyod ng makabuluhang pagkatuto at epektibong komunikasyon. 

Keywords: Epekto, Gawaing Pasalita, Pag-unlad, Kasanayan, Pagsasalita, Filipino, Mag-aaral, 

Baitang 1-3 

 

INTRODUCTION 

 Ang pagsasalita ay isa sa mahahalagang makrong kasanayan na dapat malinang ng 

mga mag-aaral sa unang tatlong baitang o Key Stage 1. Ang pagsasalita gamit ang wikang 

Filipino ay itinuturing na isa sa mahirap na gawain ng mga mag-aaral dahil sa limitadong 

kaalaman sa sariling wika. Ito ay dapat matutunan ng bawat mag-aaral nang sa gayon ay 

maipamalas nila ang kanilang galing sa sining ng pakikipagtalastasan at ang pangunahing 

gampanin ng kasanayang ito ay upang maipahayag ng bawat indibidwal ang kanilang mga 

saloobin. Ang kakayahang maipahayag ang saloobin at damdamin, maisalaysay ang mga 

karanasan, at maisalin ang mga nalalaman gamit ang ibang wika ay matatamo sa 

pamamagitan ng pagsasalita (Rodriguez at al., 2025). Ang guro ay gumagamit ng iba't-ibang 

estratehiya upang matutunan ng mga mag-aaral ang makrong kasanayan na pagsasalita. 

 Ang kasanayang ito ay mahalaga sapagkat dahil dito ay nagagawa ng mga mag-aaral 

na maipahayag kung ano ang kanilang mga nais na sabihin patungkol sa isang partikular na 

paksa na nakaaapekto sa kanila, nagagawa nilang maipahayag ang kanilang mga rason sa 

mga pagkakataon na kinakailangan lalong lalo sa ang kanilang nararamdam at saloobin. Ayon 

kay Saavedra (2020), ang kasanayang pasalita na tinatawag ding kasanyang ekspresib ay 

mahalagang malinang sa mga mag-aaral sapagkat ito ay isang batayan upang masabing 

ganap ang natamong pagkatuto ng mga mag-aaral. Kapag malalim ang kanilang natutuhan, 

ito ay nasasalamin sa paraan ng kanilang pagsasalita. Isa ang kakayahang ito sa mga paraan 

upang maipahayag ng isang indibidwal ang kanyang pagiging malikhain sa sining ng 

pagsasalita dahil mayroong ibang indibidwal ang hindi gaanong gamay ang ibang makrong 

kasanayan sa pagpapahayag ng kanilang pagkamalikhain kung kaya’t ang kasanayang pasalita 

ay isang mabisa at malawak na paraan ng pagpapahayag ng pagkamalikhain ng isang 

indibidwal. 

 Ang pagkatuto sa pagbasa ay nasisimulan sa pasalitang kasanayan na mga mag-aaral. 

Ayon sa pananaliksik, nagiging madali ang pagtuturo ng pagbasa kung ang isang mag-aaral 

ay sanay sa pagsasalita sa wikang kanyang kinagisnan. Pagkatapos matutunan ng mga bata 

ang unang wika, ang guro ay gumagawa ng mga paraan para ang susunod na wikang mapag-

aaralan ng mga mag-aaral ang pagkatuto sa wikang Filipino. Ayon kay Moya (2023) sa 

kanyang artikulo sa Bicol Mail na pinamagatang Estratehiya sa Pagkatuto ng Makrong 

Kasanayan sa Pagsasalita, ang pagsasalita ay isang paaran upang maipahayag ng bawat isa 

ang kani-kanilang saloobin, ideya, katwiran, damdamin, kaisipan at kaalaman sa isang taong 

kinakausap. Ito ang susi sa pakikipagtalastasan sa kapwa tao. Sa pamamagitan ng wika 

naipapahayag ng tao ang kaniyang saloobin at nakapagpapaliwanag sa pamamagitan ng 

salita. 

 Ayon naman sa pananaliksik ni Manalus (2021), Ang pagsasalita ay isa sa makrong 

kasanayan na ang layunin ay pagbibigay, pagbabahagi ng kaisipan at mensahe sa 

pamamagitan ng verbal na paraan, paggamit ng wika na may wastong tunog, tamang 

gramatika, upang malinaw na maipaliwanag ang damdamin at kaisipan. Sa unang tatlong 

baitang sa pag-aaral ng mga mag-aaral, maraming paraan ang ginagamit ng guro upang 

malinang sa mga bata ang makrong kasanayan na pagsasalit. Karamihan sa mga guro ay 

gumagamit ng mga estratehiya tulad ng talakayan, pagkukuwento (Storytelling), sabayang 

pagbigkas, laro ng "Sabihin Mo, Gawin Ko", at paglalarawan ng larawan na gamit ang wikang 

Filipino. Sa pamamagitan ng mga gawaing ito, matututunan ng mga mag-aaral ang wastong 

kasanayan ng pagsasalita na gamit ang wikang pambansa. At dahil dito, nahikayat ang 

mananaliksik na pag-aralan ang epekto ng paggamit ng mga gawaing pasalita sa pag-unlad 

ng kasanayan sa pagsasalita sa Filipino ng mga mag-aaral na kasalukuyang tinuturaan. Ang 

paggawa ng isang mungkahing plano para sa pagpapabuti ang bubuuin batay sa mga 

natuklasan ng pag-aaral. 

 Ang pag-aaral na ito ay naglalayong suriin ang epekto ng mga gawaing pasalita sa 

pag-unlad ng kasanayan sa pagsasalita sa Filipino ng mga mag-aaral sa baitang 1-3 ng 

Mababang Paaralan ng Cabato-an, Baybay City District 9, Baybay City Division. Ang paggawa 

ng isang mungkahing plano para sa pagpapabuti ang bubuuin batay sa mga natuklasan ng 

pag-aaral.  

Layunin din na sagutin ang mga sumusunod na tiyak na katanungan: 

 1. Ano ang antas ng panimulang pagganap ng mga mag-aaral sa Baitang 1-3 sa Filipino 

bago ang pagsasalin ng mga gawain sa oral na wika sa kasanayan sa pagsasalita? 

 2. Ano ang antas ng panapos na pagganap ng mga mag-aaral sa Baitang 1-3 sa Filipino 

panapos ang pagsasalin ng mga gawain sa oral na wika sa kasanayan sa pagsasalita? 

 3. May makabuluhang pagkakaiba sa antas ng panimula at panapos na pagganap ng 

mga mag-aaral sa Baitang 1-3 sa Filipino bago at panapos ng pagsasalin ng mga gawain sa 

oral na wika sa kasanayan sa pagsasalita? 

 4. Anong plano ng pagpapabuti ang maaaring imungkahi batay sa mga natuklasan ng 

pag-aaral? 

METHODOLOGY 

Design. Ang pag-aaral na ito ay gumamit ng “quasi-experimental” na uri ng pananaliksik sa 

pamamagitan ng pauna at panapos na pagsusulit upang suriin ang epekto ng mga gawaing 

pasalita sa pag-unlad ng kasanayan sa pagsasalita sa Filipino ng mga mag-aaral sa baitang 1-

3. Ang panimula at panapos na pagsusulit ay isinasagawa bago at matapos mailahad ang 

paggamit ng mga gawaing pasalita sa pag-unlad ng kasanayan sa pagsasalita sa Filipino 

katulad ng talakayan, pagkukuwento (Storytelling), sabayang pagbigkas, panayan o Interview 

sa kamag-aral, laro ng "Sabihin Mo, Gawin Ko", paglalarawan ng larawan, role playing o 

pagpapanggap, laro ng "bugtong-bugtungan" o "sino ako?, show and tell, pagpapahayag ng 

saloobing at ng iba pa na gamit ang wikang Filipino. Isinagawa ang pananaliksik sa Mababang 

Paaralan ng Cabato-an, Baybay City District 9, Baybay City Division. Ang mananaliksik ay 

gumawa ng researcher-made na pagsusulit sa Filipino sa unang quarter gamit ang mga 

competencies na makikita sa MATATAG Curriculum Guide ng asignaturang Filipino para sa 

grades 1-3. 

Sampling. Ang mga tagatugon ng pag-aaral na ito ay binubuo ng labin-walong (18) mag-

aaral sa Baitang 1-3 sa lokal ng pananaliksik na ito. Kumpletong pag-isa-isa ang ginamit ng 

mananaliksik sa pagpili ng mga guro at mag-aaral na naging tagatugon sa pag-aaral na ito. 

Research Procedure.  Matapos maaprubahan ang pananaliksik, isinagawa ang pangangalap 

ng datos. Isinumite ng mananaliksik ang mga kahilingan sa liham sa mga wastong awtoridad 

para sa pag-apruba. Una, isang sulat na kahilingan ang isinumite sa Schools Division 

Superintendent para sa pag-apruba upang magpatuloy sa pangangalap ng datos mula sa mga 

natukoy na respondente. Pagkatapos maaprubahan ng SDS, isinumite rin ang mga liham ng 

pahintulot sa Superbisor ng Distrito ng Pampublikong Paaralan at Punong-guro ng Paaralan. 

Matapos makuha ang lahat ng kinakailangang pahintulot, nagpatuloy ang mananaliksik sa 

aktwal na pangangalap ng datos. Nagsagawa ang mananaliksik ng oryentasyon sa mga 

respondente kasama ang kanilang mga magulang at humingi ng permit o pahintulot mula sa 

kanila bilang patunay ng kanilang kusang loob na pagpayag na lumahok sa pag-aaral ang 

kanilang mga anak. Isinagawa ang pagbigay ng paunang pagsusulit sa mga mag-aaral. 

Pagkatapos ay isinagawa ang pagpapatupad ng interbensiyon kung saan ang paggamit ng 

gawaing pasalita sa pag-unlad ng kasanayan sa pagsasalita sa Filipino katulad ng talakayan, 

pagkukuwento (Storytelling), sabayang pagbigkas, panayan o Interview sa kamag-aral, laro 

ng "Sabihin Mo, Gawin Ko", paglalarawan ng larawan, role playing o pagpapanggap, laro ng 

"bugtong-bugtungan" o "sino ako?, show and tell, pagpapahayag ng saloobin at ng iba pa, na 

gamit ang wikang Filipino. Pagkatapos ng apat na linggo ng pagbibigay ng interbensiyon, ang 

panapos na pagsusulit ay isinagawa. Ang mga sagot ay sinuri, naidokumento, ini-tally, at 

isinumite para sa statistical treatment. Isang Matrix ng mga Aktibidad ang inihanda ng 

mananaliksik upang subaybayan ang pag-unlad ng pagtitipon ng datos. 

Ethical Issues. Inuuna ng mananaliksik ang kapakanan at kabutihan ng mga kalahok sa 

buong proseso ng pangangalap ng mga datos. Nagkaroon din ng espesyal na pagbibigay ng 

pangangalaga sa mga kalahok upang makalikha ng isang positibong kapaligiran upang hindi 

makaramdam ng hindi maganda habang sumasagot ang mga kalahok sa bawat katanungan. 

Iginagalang din ng mga mananaliksik ang awtonomiya at malayang paglahok ng mga 

impormante na tinitiyak ang hindi sila napilit magbigay ng mga tugon labas sa kanilang mga 

kagustuhan. Bago isagawa ang pag-aaral, ang superbisor ng mga gurong nagsasanay ay 

nagbigay ng pahintulot na nagpapakita ng isang etikal at responsableng pamamaraan sa 

pagsasagawa ng pananaliksik. Tiniyak ng hakbang na ito na ang mga kalahok ay may sapat 

na kaalaman tungkol sa katangian ng pag-aaral, layunin nito at anumang potensyal na 

panganib o benepisyong nauugnay sa kanilang paglahok sa pananaliksik. Sa pagdaragdag, 

maingat na tiniyak din ng mananaliksik ang pagprotekta sa kompidensiyal at pagkakakilanlan 

ng mga kalahok at ang paaralang kasangkot. Ang mga personal na impormasyon at 

pagkakakilanlan ay pinangalagaan upang mapanatili ang mataas na kompidensiyal ng mga 

indibidwal na kalahok. Kabilang dito ang pagsunod ng naaangkop na mga hakbang sa 

pagprotekta ng datos at pagtalima sa mga etikal na alituntunin tungkol sa pagkalap at 

paggamit ng mga datos. Sa pamamagitan ng pagbibigay-prayoridad sa kapakanan ng mga 

kalahok, paghingi ng pahintulot at pagprotekta sa pagiging kompidensiyal ng mga 

impormasyon ay nagawang ipakita ng mananaliksik ang pagsunod sa tamang pagsasagawa 

ng pag-aaral nang may mataas na konsiderasyong etikal at pagiging responsable. Ang mga 

hakbang na ito ay hindi lamang nakatitiyak sa mga karapatan at kaligtasan ng mga kalahok, 

kundi nakatutulong din sa pangkalahatang kredibilidad at integridad ng mga natuklasan sa 

pag-aaral. 

Treatment of Data. Ang mga quantitative na tugon ay tinally at tinabulate. Ang mga datos 

ay isinailalim sa istatistikal na pagsusuri gamit ang mga sumusunod na instrumento: Ginamit 

ang Simple Percentage upang suriin ang pagganap ng mga mag-aaral sa baitang 1-3 bago at 

pagkatapos gamitin ang gawaing pasalita sa pag-unlad ng kasanayan sa pagsasalita sa 

Filipino. t-Test of Mean Difference ay ginamit upang matukoy ang makabuluhang pagkakaiba 

sa pagganap ng mga mag-aaral sa baitang 1-3 bago at pagkatapos gamitin ang gawaing 

pasalita sa pag-unlad ng kasanayan sa pagsasalita sa Filipino. 

 

RESULTS AND DISCUSSION 

 

Hanay 1 
Panimulang Pagganap ng mga Mag-aaral sa Baitang 1–3 Bago ang  

Pagsasalin ng mga Gawaing Pasalita 
 

Saklaw ng Iskor Paglalarawan Dalas % 

25–30 Napakahusay 0 0.00% 

19–24 Mahusay 0 0.00% 

13–18 Katamtaman 0 0.00% 

7–12 Medyo Mababa 18 100.00% 

0–6 Mababa 0 0.00% 

Kabuuan 18 100% 

Timbang na Mean 8.94 Medyo Mababa 

 Batay sa nakalap na datos hinggil sa panimulang pagganap ng mga mag-aaral sa 

baitang 1-3 bago ang pagsasalin ng mga gawaing pasalita, lumitaw na sa labin-walong (18) 

mag-aaral sa baitang 1-3 o lahat ng mag-aaral (100%) ay nasa kategoryang Medyo Mababa 

sa kanilang kasanayan sa pagsasalita. Ang katumbas na timbang na mean na 8.94 (Medyo 

Mababa) ay nagpapahiwatig na ang mga mag-aaral ay may kakulangan pa sa paggamit ng 

wasto, malinaw, at matatas na wikang Filipino sa pasalitang komunikasyon. Ipinahihiwatig 

nito na sa panimulang bahagi ng pag-aaral, kailangan ng karagdagang interbensiyon upang 

mapaunlad ang kasanayan sa pagsasalita, partikular sa aspeto ng pagbuo ng ideya, 

pagbigkas, at paggamit ng angkop na bokabularyo. 

 

Hanay 2 
 

Panapos na Pagganap ng mga Mag-aaral sa Baitang 1–3 Bago ang  
Pagsasalin ng mga Gawaing Pasalita 

 

Saklaw ng Iskor Paglalarawan Dalas % 

25–30 Napakahusay 10 55.56% 

19–24 Mahusay 8 44.44% 

13–18 Katamtaman 0 0.00% 

7–12 Medyo Mababa 0 0.00% 

0–6 Mababa 0 0.00% 

Kabuuan 18 100% 

Timbang na Mean 25.44 Napakahusay 

 

 Batay sa nakalap na datos hinggil sa panapos na pagganap ng mga mag-aaral sa 

baitang 1-3 bago ang pagsasalin ng mga gawaing pasalita, lumitaw na sa labin-walong (18) 

mag-aaral sa baitang 1-3, sampo (10) sa kanila (55.56%) ay nakakuha ng iscor na 25-30 

(Napahusay) at walo (8) o 44.44% ay nakakuha ng iskor na 19-24 (Mahusay). Makikita din sa 

talahanayan na ang panapos na pagsusulit ay nakakuha nga timbang na mean na 25.44 

(Napahusay). Walang nang napabilang sa Katamtaman, Medyo Mababa, o Mababa na 

kategorya. Ipinakita sa datos na ito na ang pagsasalin ng mga gawaing pasalita ay nagkaroon 

ng positibong epekto sa kasanayan sa pagsasalita ng mga mag-aaral. Nakatulong ang mga 

gawaing ito upang maging aktibo ang mga mag-aaral sa paggamit ng wikang Filipino, 

mapaunlad ang kanilang kumpiyansa sa pagsasalita, at mapahusay ang interaktibong 

komunikasyon sa klase. Ito ay nagpapakita ng makabuluhang pag-unlad sa kasanayan sa 

pagsasalita ng mga mag-aaral mula sa panimulang pagsusuri hanggang panapos. 

Ipinahihiwatig nito na ang mga gawaing pasalita—tulad ng talakayan, pagbabahagi ng 

karanasan, at pagsasanay sa pakikipag-usap—ay epektibong estratehiya sa pagpapalawak ng 

kakayahan sa wika at komunikasyon ng mga batang mag-aaral. 

 

Hanay 3 
 

Pagsusuri ng Pagkakaiba sa Panimulang at Panapos na Pagganap ng mga Mag-
aaral 

 

Grupo 
Mga Marka 

(Mean) 
Computed 

t 
Critical 

t 
Desisyon Interpretasyon 

Baitang 
1–3 

Panimula = 
8.94  
Panapos = 
25.44 

29.87 2.11 
Tanggihan ang 

Ho 
May Makabuluhang 

Pagkakaiba 

 
 

 Batay sa resulta ng pagsusuri, makikita sa talahanayan na ang computed t-value 

(29.87) ay mas mataas kaysa sa critical t-value (2.11) sa 0.05 na antas ng kahalagahan (level 

of significance). Dahil dito, tinanggihan ang null hypothesis (Ho) na nagsasabing walang 

makabuluhang pagkakaiba sa panimula at panapos na pagganap ng mga mag-aaral. Ang 

panimulang mean na 8.94 (Medyo Mababa) ay tumaas sa panapos na mean na 25.44 

(Napakahusay). Ipinapakita ng malaking pagtaas na ito na may malinaw at makabuluhang 

pag-unlad sa kasanayan sa pagsasalita ng mga mag-aaral matapos maisagawa ang mga 

gawaing pasalita bilang interbensiyon sa pagtuturo ng Filipino. Ang resulta ay nagpapakita na 

ang mga gawaing pasalita ay epektibong nakatulong sa pagpapabuti ng kakayahang pasalita 

ng mga mag-aaral sa Baitang 1–3. Sa pamamagitan ng mga gawaing ito — tulad ng talakayan, 

pag-uulat, paglalarawan, pagbabahagi ng karanasan, at iba pang oral communication 

activities — ay nagkaroon ng higit na pagkakataon ang mga bata na magamit ang wikang 

Filipino sa aktwal na sitwasyon, na siyang nagpalawak ng kanilang bokabularyo, fluency, at 

kumpiyansa sa pagsasalita. Ang pagkakaroon ng makabuluhang pagkakaiba (significant 

difference) ay nagpapatunay na ang interbensiyon o treatment na ginamit — ang mga 

gawaing pasalita — ay naging mabisang paraan ng paglinang sa kasanayang komunikatibo 

ng mga mag-aaral. Ang resulta ng pag-aaral ay umaayon sa pananaliksik nina De Guzman at 

Santos (2022) na nagsasaad na ang oral language activities ay may malaking ambag sa pag-

unlad ng komunikatibong kakayahan ng mga batang mag-aaral sa Filipino, sapagkat ito ay 

nagbibigay ng authentic practice ng wika sa loob ng klase. Katulad din ito ng natuklasan ni 

Mendoza (2021) na nagpapatunay na ang integrasyon ng mga gawaing pasalita sa pagtuturo 

ng Filipino ay nakatutulong sa pagpapalakas ng fluency, clarity, at confidence ng mga mag-

aaral sa pakikipag-usap. 

 

Konklusyon 

 Batay sa resulta ng pag-aaral, natuklasan na ang panimulang pagsusulit ng mga mag-

aaral sa Baitang 1–3 ay may medyo mababang antas ng kasanayan sa pagsasalita sa wikang 

Filipino bago ipatupad ang mga gawaing pasalita. Subalit, matapos ang interbensiyon, ang 

panapos na pagsusuri ay nakapagtamo ng napakahusay na marka, na nagpapakita ng 

makabuluhang pagtaas sa kakayahang pasalita ng mga mag-aaral. Ang estadistikang 

pagsusuri gamit ang t-test ay nagpatunay na may makabuluhang pagkakaiba sa antas ng 

pagganap bago at pagkatapos ng pagsasalin ng mga gawaing pasalita. Ipinahihiwatig nito na 

ang mga gawaing pasalita—tulad ng talakayan, pagkukuwento (Storytelling), sabayang 

pagbigkas, panayan o Interview sa kamag-aral, laro ng "Sabihin Mo, Gawin Ko", paglalarawan 

ng larawan, role playing o pagpapanggap, laro ng "bugtong-bugtungan" o "sino ako?, show 

and tell, pagpapahayag ng saloobing at ng iba pa na gamit ang wikang Filipino. Napatunayan 

ng pag-aaral na ang mga gawaing pasalita ay hindi lamang nakatutulong sa paglinang ng 

fluency, accuracy, at confidence ng mga mag-aaral, kundi nagiging daan din ito upang maging 

mas aktibo at interaktibo ang pagkatuto sa loob ng silid-aralan. Sa kabuuan, ang paggamit ng 

mga gawaing pasalita bilang bahagi ng pagtuturo ng Filipino ay isang mabisang pedagogikal 

na pamamaraan na nagtataguyod ng makabuluhang pagkatuto at epektibong komunikasyon. 

Rekomendasyon 

 1. Magamit ang plano ng pagpapabuti na naimungkahi batay sa mga natuklasan ng 

pag-aaral. 

 2. Isama ang mga gawaing pasalita bilang regular na bahagi ng pagtuturo ng Filipino, 

lalo na sa Baitang 1–3, upang patuloy na malinang ang kasanayan ng mga mag-aaral sa 

pagsasalita. 

 3. Gamitin ang mga makabuluhan at kontekstuwal na gawain gaya ng story sharing, 

dramatization, oral reporting, pair or group conversation, at storytelling upang mapaunlad ang 

komunikatibong kakayahan ng mga bata. 

 4. Magbigay ng mas maraming pagkakataon para sa oral participation sa klase upang 

mahikayat ang mga mag-aaral na magsalita nang may tiwala at kasanayan sa wikang Filipino. 

 5. Aktibong makilahok sa mga gawaing pasalita at gamitin ang wikang Filipino bilang 

midyum ng pakikipagkomunikasyon sa araw-araw upang mapalawak ang bokabularyo at 

kumpiyansa sa pagsasalita. 

 6. Makibahagi sa kooperatibong pagkatuto, tulad ng pangkatang talakayan at oral 

presentations, upang mapaunlad ang kakayahang makinig at tumugon nang wasto sa kausap. 

 7. Isama sa School Improvement Plan (SIP) O Annual Improvement Plan (AIP) ang 

pagpapalakas ng mga gawaing pasalita bilang bahagi ng literacy program ng paaralan. 

 8. Maglaan ng mga pagsasanay o seminar para sa mga guro hinggil sa pagdidisenyo 

at pagpapatupad ng mga makabagong gawaing pasalita sa pagtuturo ng wika. 

 9. Hikayatin ang kolaborasyon ng mga guro sa Filipino upang makabuo ng bank of oral 

activities na maaaring gamitin sa iba’t ibang antas ng baitang., at 

 10. Gamitin ang datos ng pananaliksik bilang batayan sa pagbuo ng mga school-based 

policy at programang pang-kaunlaran para sa classroom management, na may layuning itaas 

pa ang kalidad ng pagtuturo ng Filipino sa lahat ng antas. 

